Que imos facer 

Como imos avaliar
Queremos facer unha clase eminentemente práctica, na que a actividade fundamental sexa o diálogo. A meta é converter o grupo nunha comunidade de investigación que se fai preguntas e que coopera na procura das respostas. Pretendemos axudarnos mutuamente a desenvolver un pensamento crítico, creativo e coidadoso. Isto quere dicir que as habilidades fundamentais que debemos exercitar móvense na órbita da participación activa das persoas. Esto significa que:

      + Interviremos espontáneamente
      + Amosaremos iniciativa para facer propostas de actividades, suxestións para  mellorar...

      + Practicaremos a escoita activa, que supón “escoitar cos ollos” e ser quen de parafrasear as intervencións dos demais.

      + Manteremos unha actitude de respecto cara as persoas do grupo, pedindo a palabra, sen interromper, manifestando empatía...

      + Interpelaremos aos demais pedindo aclaracións e/ou exemplos, detectando supostos, analizando consecuencias, mostrando contradiccións e/ou incoherencias, e aceptaremos de bo grado ser interpelado polos outros

      + Colaboraremos activamente nas actividades conxuntas

Como avaliamos a participación?
Aínda que o desexable sería adicar sempre uns minutos ao final de cada sesión, sabemos que vai ser imposible facelo, así que, alomenos, teremos un espazo mensual para a avaliación, centrándonos especialmente nos aspectos cualitativos. Utilizaremos tamén a avaliación figuro-analóxica, mediante imaxes.

No momento de trasladar a avaliación a unha cualificación, deseñaremos unha táboa na que se incluirán as notas do profesor e a que cada quen sinale sobre si mesmo. Si entre ambas hai unha diferenza dun punto ou menos farase a media de ambas. Si hai unha diferenza maior haberá unha negociación argumentada, na que se poderá pedir a valoración do grupo.
Actividades académicas
Outro aspecto básico do traballo serán as actividades relacionadas co currículo da materia. Serán sinaladas polo profesor ou xurdirán dalgunha proposta do grupo. O profesor será o encargado de valoralas, tendo en conta especialmente estes aspectos:
· seguir de modo preciso as instruccións que se faciliten en cada tarefa;

· puntualidade na entrega das mesmas;

· para poder alcanzar unha cualificación positiva (é dicir, aprobado) é necesario ter feito todas as actividades. Se o profesor entende que algún traballo non ten a calidade mínima esixible, o alumno terá que repetilo ou facer outro equivalente.

Repercusión dos distintos obxectivos na cualificación da asignatura:

+ Participación: 50%
+ Actividades académicas: 50%
Entendemos que a avaliación é continua. Isto quere dicir que si se suspende nunha avaliación, recuperarase aprobando a seguinte. Se o motivo do suspenso é a non presentación dalgún dos traballos non se producirá a recuperación ata que se entreguen todos satisfactoriamente.
Se a calidade dos traballos ou da participación é notoriamente baixa o profesor poderá propor a realización dalgunha actividade compensatoria.

A nota final das persoas que teñan aprobado todas as avaliacións parciais será a mellor das seguintes opcións:

        - cualificación da terceira avaliación, ou

        - media das cualificacións do curso.

O profesor resérvase a posibilidade de engadir un punto na nota final aos alumnos que estime dacordo coa xunta de avaliación.

Posibles situacións en función das notas das avaliacións parciais:

No caso de que a nota final sexa negativa, haberá que manter un encontro co profesor no que se determinarán as actividades de recuperación que incluirán, se é o caso, os traballos que nos se fixeran ou foran negativamente cualificados.

Valoramos o traballo “en borrador”.

Ninguén ten o monopolio da verdade.

O erro non é un fracaso senon a condición necesaria para o aprendizaxe en calquera actividade. Os erros axúdannos a mellorar.
Resolveremos de modo pacífico os conflitos que poidan xurdir.

A meta do noso traballo é que todos os compoñentes do grupo acaden o éxito académico. Comprometémonos a poñer o noso esforzo nese obxectivo.

Asinado en Sobradelo, Vilagarcía de Arousa, a       de                                           de 20
